
امیونائزیشن )حفاظتی ٹیکے( 1
– آپ کےبچےکی صحت کی 
حفاظت کیلئے محفوظ ترین 

طریقہ 
آپ کا بچہ بہترین صحت کا حق دار ہے اور اس میں 13 

ویکسینوں کے ذریعے روکی جانے والی بیماریوں کے خلاف 
حفاظت شامل ہے۔ آپ اپنے بچےکی نہ صرف پہلی مرتبہ حفاظت 
میں مددکرتے ہیں، بلکہ ہر مرتبہ آپ اپنے بچےکی امیونائزیشنز 

اپ ٹو ڈیٹ رکھتے ہیں۔ 

پچھلے 50 سالوں میں امیونائزیشن نےشیرخوار بچوں اور چھوٹے 
بچوں کی اتنی زیادہ زندگیاں بچائی ہیں جتنی کسی دوسرے طبی 

طریقہ کار نے نہیں بچائیں۔

یہ محفوظ ہے، یہ سادہ ساہے – اور یہ کام کرتا ہے!

 امیونائزیشن؟ ٹیکے؟
 ویکسینز؟ سوئیاں 

بہت سی اصطلاحات کا مطلب ایک ہی ہے۔

ہو سکتا ہےکہ آپ نے لوگوں کو اپنے بچے کو’ٹیکا لگوانے’، 
‘ویکسین لگوانے’ یا ‘امیونائزیشن’ کروانےکے متعلق گفتگو 

کرتے سنا ہو۔

ان تمام الفاظ کا مطلب ایک ہی ہے۔

اس سے کوئی فرق نہیں پڑتا کہ آپ کونسی اصطلاح استعمال 
کرتے ہیں، سب سے زیادہ اہم چیز یہ ہےکہ آپکابچہ یہ حفاظت 

ضرورحاصل کرے۔

امیونائزیشن میرے بچےکی مددکیسےکرتی ہے؟
آپ کے بچےکا امیون سسٹم اس کے جسم کا وہ حصہ ہے جو اس کو جراثیموں 

سے محفوظ رکھتا ہے۔ یہ ایک خاص نیٹ ورک ہے جو بیماریوں سے لڑکر انہیں 
ماربھگانےکیلئےکام کرتارہتاہے۔ 

روزانہ، آپ کے بچے کا ہزاروں جراثیموں سے سامنا ہوتا ہے: گھر پر، ڈےکیئر 
اورگروسری اسٹوروں پر۔ یہاں تک کہ بھائی یا بہن کی طرف سے ایک شیریں بوسہ 
بھی جراثیموں سے بھرا ہوا ہو سکتا ہے۔ خوش قسمتی سے، ان جراثیموں میں زیادہ 
ترکے ساتھ آپ کے بچے کا امیون سسٹم آسانی سے نمٹ سکتا ہے اور وہ بے ضرر 
ہوتے ہیں۔ مگر، کبھی کبھار، آپ کے بچےکا کسی ایسے جراثیم سے سامنا ہو سکتا 

ہے جو اسے زیادہ بیمارکر سکتا ہے۔

جس طرح بڑے ہونےکے ساتھ ساتھ بچوں کو سیکھنا پڑتا ہےکہ انہیں خود 
سےکیسےکھانا پینا ہے، اسی طرح ان کے امیون سسٹمزکو سیکھنا پڑتا ہےکہ بیماریوں 

کوکیسے پہچاننا اور ان سےکیسے لڑنا ہے۔ اور جس طرح آپ کے بچےکو کھانا 
کھانےکیلئے آپ کی ضرورت ہوتی ہے، اسی طرح اس کے امیون سسٹم کو سنجیدہ 

بیماریوں سے لڑکرانہیں ماربھگانےکیلئے آپ کی مدد کی ضرورت ہوتی ہے۔

اس طرح امیونائزیشن میں آپ کرداراداکرتے ہیں۔ 

جب آپ اپنے بچےکو امیونائز یا مامون کرواتے ہیں، تو ویکسین کے ذریعے روکی 
جانے والی بیماریوں کے خلاف لڑنے اورصحت مند رہنےکیلئے آپ اسے اضافی قوت 

مدافعت اورحفاظت حاصل کرنےمیں مدددیتے ہیں۔  

 کیا آپ کو معلوم تھا؟ 
لفظ ‘امیونائزیشن’ لفظ ‘امیون’ سے نکلتا ہے – جس کا مطلب 

بیماری سے حفاظت ہے۔

خناق آپ کے بچےکیلئے سانس کے سنجیدہ مسائل کا سبب بن سکتی 2  .1
ہے۔ خناق آپ کے بچےکے دل اور اعصابی نظام کو نقصان پہنچا 

سکتی ہے اور فالج کا باعث بن سکتی ہے۔
تشنج ایک ایسی بیماری ہے جس کے بارے میں زیادہ تر لوگ   .2

سوچتے ہیں کہ وہ ایسی ہےجیسےکہ انہوں نے زنگ آلود کیل پر قدم 
رکھ دیاہو۔ تشنج گندگی، کھاد اور انسانی پاخانے میں بھی پایا جاتا ہے۔ 
اگر تشنج آپ کے بچے کے کھلے ہوئے زخم میں داخل ہو جائے، تو 

یہ پٹھوں کےکھنچاؤ، اینٹھن اورموت کا سبب بن سکتا ہے۔
شہقہ )کالی کھانسی( شدید کھانسی )“خرخرانے” والی آواز(، دم   .3

گھٹنے، خرخرانے اور قے میں تبدیل ہو سکتی ہے۔ یہ کئی ہفتوں یا 
مہینوں تک رہ سکتی ہے اور موت کا باعث بھی بن سکتی ہے۔ یہ اس 
وقت سب سے زیادہ خطرناک ہوتی ہے جب آپ کا بچہ چھ ماہ سےکم 

عمرکا ہوتا ہے۔
پولیو آپ کے بچے کے اعصابی نظام پر حملہ آور ہوتا ہے اور پٹھوں   .4

کو فالج زدہ کر سکتا اور موت کا باعث بھی بن سکتا ہے۔  
خون پسندجرثومےکا انفلوئنزا )Hib( گردن توڑبخارکاسبب بن   .5

سکتاہے –  جو آپ کے بچے کےمرکزی اعصابی نظام اور دماغ کے 
اردگردکے استرکی انفیکشن ہے۔ یہ نمونیہ، گلےکے پچھلےحصےکی 

سوجن، بہرے پن اورموت کا سبب بھی بن سکتاہے۔
خسرہ پت، تیز بخار، کھانسی، ناک کے بہنے اور آنکھوں سے پانی   .6

کے بہنےکا سبب بن سکتا ہے جو 1-2 ہفتوں تک رہ سکتا ہے۔ خسرہ 
نمونیا، اینٹھن، بہرے پن، دماغ کے نقصان اور موت کا باعث بھی بن 

سکتا ہے۔

اپنے بچےکی 13 تشویشناک 
بیماریوں سے حفاظت کریں

جب آپ اپنے بچےکوحفاظتی ٹیکے لگوا کر امیونائزکرواتےہیں، 
تو آپ اس کی ویکسین کے ذریعے روکی جانے والی 13 بیماریوں 
سےحفاظت کرتے ہیں۔ یہ بیماریاں اتنی تشویشناک ہو سکتی ہیں کہ 

کچھ بچے ان سے مر چکے ہیں۔ 

قریب قریب وہ تمام ہی ایک فرد سے دوسرے فرد تک بہت 
آسانی سے پھیلتی ہیں، زیادہ ترکھانسنے اور چھینکنے سے۔ 

امیونائزیشن کیلئے اپنے بچےکو وقت پر حفاظتی ٹیکےلگوانا 
اسے ایک ایسی حفاظت فراہم کرتا ہے جس کی اسےصحت مند 

رہنےکیلئےضرورت ہوتی ہے۔

امیونائزیشنزکون کونسی بیماریوں کو روکتی ہے؟
آپ کے بچےکی امیونائزیشنز اسے ویکسین کے ذریعے روکی 
جانے والی 13 بیماریوں سے محفوظ رکھتی ہیں۔ امیونائزیشن 

کی وجہ سے ان بیماریوں میں سے بہت سی اب کینیڈا میں شاذو 
نادرہی ہیں – اور یہ ایک اچھی بات ہے۔ 

وبائی زکام )شدید زکام( عام  سانس کی انفیکشن ہے جو آپ کے بچے کے ناک   .13
اورگلے میں شروع ہوتی ہے۔ وبائی زکام تشویشناک ہو سکتا ہے- خاص طور 

پر نوزائیدہ بچوں اور چھوٹے بچوں کیلئے۔ اگر آپ کے بچےکو وبائی زکام کی 
پیچیدگیاں ہیں، تو اسے سانس لینے میں دشواری پیش آ سکتی ہے یا اسے نمونیا 

ہو سکتا ہے۔

اگر لوگ بمشکل کبھی کبھار ہی ان بیماریوں میں مبتلاہوتےہیں، 
تومیرے بچےکو امیونائز ہونےکی ضرورت کیوں ہے؟

50 سال پہلے، بہت سے بچے ان سنجیدہ بیماریوں کی تکلیف میں مبتلا ہوئے - اور 
بہت سےمرگئے۔ آج، ہم خوش نصیب ہیں۔ کیونکہ زیادہ تر بچے امیونائز ہیں، ان میں 

سے بہت سی بیماریاں تقریباًغائب ہو چکی ہیں – تاہم مکمل طور پرنہیں ہوئیں۔
اگر بچوں کو امیونائزکروانا چھوڑ دیا جائے، تو یہ بیماریاں دوبارہ سے زیادہ عام ہو 

جائیں گی۔ ایسا دوسرے ممالک میں ہو چکا ہے۔ جب آپ اپنا بچہ امیونائز کرواتے ہیں، 
تو آپ ان بیماریوں کو قابو میں رکھنے میں مددکرتے ہیں – ہمیشہ کیلئے۔

کن پیڑے بخار، سردرد، اورگالوں اور گردن کی سوجن اورتکلیف کا سبب بن   .7
سکتے ہیں۔ یہ آپ کے بچے کو بہرہ کر سکتے اور گردن توڑ بخار کا باعث 
بن سکتے ہیں۔ بہت کم کیسوں میں، کن پیڑے بچے پیدا کرنےکی مستقبل کی 

صلاحیت کو متاثرکرتے ہیں۔
خسرہ کاذب )جرمن خسرہ( بخار اور پت کا سبب بنتا ہے، جو عموماً ایک ہفتے   .8

سےکم تک رہتا ہے۔ یہ ان بچوں کیلئے بہت خطرناک ہے جو ابھی پیدا بھی نہیں 
ہوئے۔ اگر کوئی حاملہ خاتون جس کے پاس جرمن خسرے کے خلاف کوئی 
حفاظت موجود نہیں ہے اگر اس کا اپنے حمل کے آغاز میں اس بیماری سے 

سامنا ہوتا ہے، تو اس کا حمل گر سکتا ہے۔ جرمن خسرے سے سامنا ہونے کے 
بعد، بچہ بہرہ، اندھا، یا دل یا دماغ کے نقصان کے ساتھ پیدا ہو سکتا ہے۔ اس 

سے پہلےکہ آپ حاملہ ہوں، اپنے ڈاکٹر سے مشورہ کریں کہ کیا آپ کو جرمن 
خسرے کےٹیکےکی ضرورت تو نہیں ہے۔  

خسرہ )لاکڑا کاکڑا( کم بخار اور جلدی چھالوں کی خارش زدہ پت کا سبب بنتا ہے   .9
جوکھرنڈ بن جاتا ہے۔ کچھ بچوں میں، لاکڑا کاکڑا شدید جلدکی انفیکشن )جیسے 
گوشت کو کھانے والی بیماری(، کھرنڈ، نمونیا، دماغی نقصان یا موت کا باعث 

بنتا ہے۔
ہیپاٹائٹس بی جگر کو متاثر کرتا ہے اور کبھی کبھی آپ کے بچے کے   .10

جگرکینسر یا دیگر جگر کے سنجیدہ مسائل کا باعث بن سکتا ہے۔
نمونیائی نبقہ کی بیماری نمونیائی نبقہ کےگردن توڑ بخار، نمونیا، کان اور خون   .11
کے انفیکشن کا سبب بن سکتی ہے۔ یہ آپ کے بچےکو بہرہ بنا سکتی یا دماغی 

نقصان کا باعث بن سکتی ہے۔

میننگوکاکل کی بیماری گردن توڑ بخارکا سبب بن سکتی ہے– آپ کے بچے کے   .12
حرام مغز اور دماغ کی اندرونی تہ ایک انفیکشن– یا خون کی انفیکشن۔ بچے 

گردن توڑ بخار کے باعث مر سکتے ہیں۔

 کیا آپ کو معلوم تھا؟
اپنے بچے کو امیونائز نہ کرنے سے، آپ اسے ویکسین کے 

ذریعے روکی جانے والی بیماریوں پر 100 فیصد آشکارہ کر 
دیتے ہیں۔

جب آپ کے بچے کے جسم کا ان بیماریوں سے سامنا ہوتا ہے تو جراثیموں 3
کو پہچاننے اور ویکسین کے ذریعے روکی جانے والی بیماریوں کے 

خلاف لڑنے سے تیار ی میں دونوں ہتھیاربچے کےجسم کی مددکرتے ہیں۔
بہت سے بچے امیونائزیشن کے ذریعے مکمل طور پر محفوظ ہو جاتے 

ہیں۔ اس کا مطلب ہےکہ وہ کبھی بھی بیماری میں مبتلا نہیں ہوں گے۔ 
کچھ بچے امیونائزیشن کے ذریعے تھوڑے سے محفوظ ہوتے ہیں۔ اس کا 
مطلب ہےکہ اگر ان کا بیماری سے سامنا ہو جائے تو ان میں چند علامات 

ظاہرہونگی، لیکن تشویشناک پیچیدگیوں کےبغیر۔

میں کیسے پر یقین ہو سکتی/سکتا ہوں کہ ویکسین محفوظ 
ہے؟ 

استعمال کیلئے منظوری سے پہلے دنیا بھر اورکینیڈا میں ویکسینزکی 
مسلسل نگرانی کی جاتی اور جائزہ لیا جاتا ہے۔ کینیڈا میں امیونائزیشن 
کے بعد غیر معمولی ضمنی اثرات کی کسی بھی اطلاع پر محتاط نظر 

رکھنےکیلئے متعدد نظام کام کررہے ہیں۔

ویکسین کی وجہ سےشدید ردعمل بہت کم ہیں اور ان کی فوری طور پر 
پبلک ہیلتھ ایجنسی آف کینیڈا کو اطلاع دی جاتی ہے تاکہ کسی بھی مسائل 

کے ساتھ تیزی سے نمٹا جا سکے۔ اس کا نتیجہ یہ ہےکہ ہماری موجودہ 
ویکسینیں مؤثر اور محفوظ ہیں۔ ان ویکسین کے ذریعے روکی جانے والی 

13 بیماریوں کے مقابلے میں ویکسینیں بہت محفوظ ہیں، جن سے وہ 
محفوظ رکھتی ہیں۔ 

ویکسینیں محفوظ ہیں
آپ کے بچےکی صحت کیلئے بہت سےفوائد کے ساتھ ساتھ، 

ویکسینیں محفوظ ہیں – اس کی تمام عمرکیلئے۔

ویکسین کیا ہے؟
ویکسین سوئی میں ایک دوا ہے جس سے آپ کا بچہ امیونائزکیاجاتا ہے۔ 
یہ مرے ہوئے یا کمزورکئے گئے جراثیموں سے بنی ہوئی ہوتی ہےجو 
آپ کے بچے کے امیون سسٹم کو یہ سیکھنے میں مدد دیتی کہ اپنے آپ 

کو بچانا کیسے ہے۔ ویکسین آپ کے بچےکو اصلی بیماری سے بہت زیادہ 
بیمار ہونے سےمحفوظ رکھتی ہے۔

میرے بچےکی حفاظت کیلئے یہ کیسے کام کرتی ہے؟
ویکسین میں موجود مردہ یا کمزور جراثیم آپ کے بچے کے امیون سسٹم 

کو مستقبل میں اس بیماری کے خلاف لڑنےکیلئے دو اہم ہتھیاروں کو 
متحرک کرتی ہے: مخصوص خلیے اینٹی باڈیز اور بیماری کی کار آمد 

امیون قوت حافظہ۔ 

کیا ویکسین میرے بچےکو بیمارکر سکتی ہے؟
جی نہیں۔ ویکسینیں درحقیقت آپ کے بچے کے امیون سسٹم کو طاقت ور بناتی ہیں یہ 
سکھانے کے ذریعے کہ انفیکشن کوکیسے پہچاننا اور اس کے خلاف کیسے لڑنا ہے۔ 
آپ کے بچےکےقدرتی امیون سسٹم کو ویکسین میں موجودکمزور یا مردہ جراثیموں 
سے نمٹنے اور ان کو تباہ کرنے میں کوئی مسئلہ نہیں ہے۔ اسے تھوڑا سا بخار ہو 

سکتا ہے اور اسے معمول سے زیادہ نیند آ سکتی ہے یا وہ چڑ چڑا یا بد مزاج ہو سکتا 
ہے۔ یہ نارمل ردعمل امیونائزیشن کے بعد عموماً ایک دو دنوں تک رہتے ہیں۔

کچھ لوگ پریشان ہوتے ہیں کہ ویکسینیں دیگر صحت کے مسائل کا باعث بن سکتی 
ہیں، جیسا کہ اپنے آپ میں گُم رہنے اور بے ربط ذہني کیفیت جو تمام عمرکی ایک 

نشوونمائی بیماری ہے۔ طبی تحقیقات کرنے والے اور دنیا بھر کے سائنسدان یہ معلوم 
کرنے کیلئے بہت سالوں سے اکٹھی کی گئی معلومات پر تحقیق کر چکے ہیں کہ آیا 

ویکسینوں اور اپنے آپ میں گُم رہنے اور بے ربط ذہني کیفیت کے درمیان کوئی تعلق 
ہے۔  تحقیقات کرنے والوں کو ویکسینوں اپنے آپ میں گُم رہنے اور بے ربط ذہني 

کیفیت یا دیگر بیماریوں کے درمیان تعلق پرکوئی ثبوت نہیں ملا۔ 

 کیا آپ کو معلوم تھا؟  
ویکسینیں ماڈرن طب کے اوزاروں میں سب اوزاروں سے 

زیادہ محفوظ ہیں۔ کینیڈا میں، تشویشناک ضمنی اثرات بہت کم 
واقع ہوتےہیں – ہر ایک ملین ویکسین کی خوراکوں میں ایک 

مرتبہ سے بھی کم۔ اگر وہ رونما ہو بھی جائیں – تو ان کا علاج 
فوری اور مؤثر انداز سےکیا جا سکتا ہے۔

ویکسین کے سبب تشویشناک ردعمل کے خطرات کے مقابلے 
میں ویکسین کے ذریعے روکی جانے والی بیماریوں کے 

خطرات بہت زیادہ ہیں۔ 

مکمل طور پرمحفوظ ہونےکیلئے، آپ کے بچےکو2 ماہ کی عمر سے 4
امیونائزڈ کیاجائےگا، پھر 4 ماہ، 6 ماہ میں، 12 ماہ اور 18 ماہ کے 

درمیان – اور 4 سے 6 سال کی عمرکے درمیان بھی۔ اضافی امیونائزیشن 
اسکول جانےکی عمرکے بچوں کیلئے کلاس 4 اور 8 کے درمیان دستیاب 
ہے۔ یہ شیڈول مخلتف ہو سکتا ہے جس کا انحصا ر اس بات پر ہےکہ آپ 

کہاں رہتے ہیں۔

کچھ ویکسینیں آپ کے بچے کے امیون سسٹم کی بناوٹ کیلئے ایک سے 
زیادہ مرتبہ دینی پڑتی ہیں۔ چند ویکسینوں کے ساتھ، آپ کے بچےکو بڑا 
ہونے کے ساتھ ساتھ اس کی قوت مدافعت کوطاقتور رکھنےکیلئے بوسٹر 

امیونائزیشن کی ضرورت ہوگی۔

 کیا میرا بچہ ابھی بہت چھوٹا نہیں ہے؟
نہیں۔ زندگی کے پہلے 2 سالوں کے دوران، آپ کے بچےکو ویکسین کے 

ذریعے روکی جانے والی 13 بیماریوں کا خطرہ سب سے زیادہ لاحق ہے۔ 
اس کا مطلب ہےکہ اگر وہ بیماری جیسےکہ شہقہ )کالی کھانسی( یا گردن 

توڑ بخار، میں مبتلا ہو جاتا ہے، تو وہ بہت بیمار ہو سکتا ہے – یا اس کی 
موت بھی واقع ہو سکتی ہے۔ اسلئے امیونائزیشن 2 ماہ کی عمر سے شروع 
ہوتی ہے – اسے زندگی میں جتنا ممکن ہو سکے اتنی جلدی سب سے زیادہ 

حفاظت فراہم کرنےکیلئے۔ 

آپ کے بچےکو وقت 
پرحفاظتی ٹیکےلگاکر 
امیونائزکئےجانےکی 

ضرورت ہے
آپ کے بچےکی امیونائزیشنزکا وقت بہت اہم ہےکیونکہ ویکسینیں 
اس وقت سب سے بہترکام کرتی ہیں جب انہیں صحیح وقت پردیا 

جاتا ہے۔ آپ کے بچےکو امیونائزیشن کی اس وقت ضرورت ہوتی 
ہے جب وہ بہت چھوٹا ہوتا ہےتاکہ وہ ویکسین کے ذریعے روکی 
جانے والی بیماریوں سے محفوظ ہو سکے اس وقت جب وہ سب 

سے زیادہ زد پذیر ہوتا ہے۔  

میرے بچےکی امیونائزیشن کیلئےصحیح وقت کون 
ساہے؟

آپ کا ڈاکٹر یا نرس آپ کو امیونائزیشن شیڈول کی ایک نقل فراہم کریں گے 
جو آپ کو آپ کے بچےکیلئے صحیح عمر اور صحیح امیونائزیشن کے 

بارے میں بتائےگی۔ اپنے بچےکا امیونائزیشن شیڈول دیکھنےکیلئے ایک 
 دوسرا طریقہ یہ ہےکہ مندرجہ ذیل ویب سائٹ پر جائیں۔

www.publichealth.gc.ca/immunization 

اگر ہم شیڈول سے پیچھے رہ جائیں تو پھرکیا ہوتا ہے؟
اگر آپ اپنے بچےکی ایک یا اس زیادہ ویکسینیں چھڑوا چکے ہیں، تو اپنے ڈاکٹر 

کے آفس یا پبلک ہیلتھ آفس )کیوبیک میں CLSC( میں جتنی جلدی ممکن ہو سکے 
اپوائنٹمینٹ بنائیں۔ وہ اس بات کا پتہ لگانے میں آپ کی مددکر سکتے ہیں کہ آپ کے 
بچےکوکون کونسی ویکسینیں پہلے ہی لگائی جا چکی ہے اور کن کن کی ضرورت 

ہے۔

ایک وقت میں میرے بچےکو محفوظ طور پرکتنی ویکسینوں 
کےحفاظتی ٹیکےلگائے جا سکتےہیں؟

آپ کا ڈاکٹر یا نرس آپ کو بتائےگا کہ شیڈول کے مطابق رہنےکیلئے ہر دورے میں 
آپ کے بچےکو کون کون سی ویکسینوں کے ٹیکوں کی ضرورت ہے۔ تحقیق سے یہ 
پتا چلا ہےکہ آپ کے بچےکا امیون سسٹم ایک سے زیادہ ویکسینوں کے ساتھ حفاظت 

اور مؤثر انداز کے ساتھ نمٹ سکتا ہے۔ 

 

 

 

1st 

2nd 

3rd 

4th 

  کیا آپ کو معلوم تھا؟
 جب آپ اس بات کو یقینی بناتے ہیں کہ آپ کا بچہ اپنی تمام

 امیونائزیشن وقت پرلگواتاہے، تو اس کا امیون سسٹم ویکسینوں
 سے یہ سیکھتا ہےکہ اس بچے کی حفاظت کیلئے بیماری

 کوکیسے پہچاننا اور اس کےخلاف کیسے لڑنا ہے – دونوں حال
میں اور مستقبل میں۔

کیا آپ کو اچھی طرح علم نہیں ہےکہ کہاں جانا ہے؟5
اپنےقریبی پبلک ہیلتھ آفس )کیوبیک میں CLSC( کیلئے اپنی مقامی فون 

کی کتاب میں دیکھیں یا انٹرنیٹ پر تلاش کریں۔
سب سے پہلے دورے میں، آپ کے بچےکے شیڈول کے ساتھ اس کی باقی 

کی امیونائزیشنزکیلئے آپ کو ایک کارڈ یا کتابچہ دیا جائےگا۔ ہردورے 
میں، اگلی امیونائزیشن کیلئے اپوائنٹمینٹ بنوانا ایک اچھا آئیڈیاہے۔ 

یہ بلا معاوضہ دستیاب ہے؟
جی ہاں۔ بچپن کی معمول کی امیونائزیشن )حفاظتی ٹیکے( کینیڈابھر میں 

مفت ہیں۔

اس حفاظت کیلئے آپ کا بچہ 
آپ پر انحصارکرتا ہے

اپنے بچےکو وقت پر امیونائزکروانا والدین ہونےکے ناطے آپ 
کے پاس سب سے اہم کام ہے۔ اگر آپ اپنے بچےکو اس کے بڑا 

ہونےکےساتھ ساتھ امیونائز کروانا جاری رکھتے ہیں ، تو آپ اسے 
تشویشناک بیماریوں سے محفوظ رکھتے ہیں جہاں بھی وہ جاتا 

ہے – جب وہ دس سال، بیس سال کا ہوتا ہےتب بھی – اور اس کی 
تمام زندگی کیلئے۔ 

میں اپنے بچےکو کہاں سےحفاظتی ٹیکے لگواکر 
امیونائزکرواؤں؟

جب آپ کا بچہ پیدا ہوتا ہے، تو آپ کا ڈاکٹر، نرس یا دائی آپ کو آپ کے 
بچےکی 2 ماہ کی عمرکی ابتداسے بچےکو امیونائز کروانےکی اہمیت کے 

متعلق بتائےگی۔

آپ اپنے بچے کو امیونائزیشن کیلئے اپنے ڈاکٹر، نرس، پبلک ہیلتھ آفس 
)کیوبیک میں CLSC( یا کسی دوسری میڈیکل کلینک پر لےجا سکتے ہیں۔

 کیا آپ کو معلوم تھا؟  
جب آپ اپنے بچےکو امیونائز کرواتے ہیں، تو اس بات کا 
جائزہ لینا ایک اچھا آئیڈیا ہےکہ آپ کی اپنی امیونائزیشنز 

بھی اپ ٹو ڈیٹ ہیں۔

کینیڈا میں نئے آنے والوں کیلئے معلومات 
کینیڈا کاہرعلاقہ معمول کی امیونائزیشنز مفت فراہم کرتا ہے۔ اگر 

آپ کینیڈا میں نئے آنے والوں میں سے ہیں، تو آپ صحت کی 
نگہداشت فراہم کرنے والے سےمشورہ کرسکتے ہیں کہ آیا آپ کے 
بچےکی امیونائزیشز تازہ ترین ہیں۔آپ کے پاس جو ریکارڈ موجود 

ہیں ان کی بنیاد پر، ڈاکٹر یا نرس آپ کے بچےکی ضرورت کے 
مطابق حفاظتی ٹیکےلگوانےکا مشورہ دےگا۔ 

اپنی ذاتی امیونائزیشنزکا جائزہ لینا اور اسے تازہ ترین رکھنا بھی 
آپ کیلئے ضروری ہے۔ 

3.  اب تک آپ کے بچے نے جو تمام امیونائزیشنز حاصل کی ہیں ان کا ریکارڈ 
رکھنےکو آسان بنانےکیلئے اپنے ڈاکٹر یا نرس سے اپنے بچےکے مخصوص 

امیونائزیشن ریکارڈ یا کارڈ کے متعلق معلوم کریں۔
4.  اپنے بچےکا امیونائزیشن ریکارڈ ہر مرتبہ اپنے ساتھ لائیں تاکہ آپ کا ڈاکٹر یا پبلک 

ہیلتھ نرس اسے تازہ ترین رکھ سکے۔
5.  اپنے بچےکا امیونائزیشن کارڈ کسی محفوظ جگہ پر رکھیں۔ آپ کو کچھ عرصے 

بعد ڈے کیئر یا اسکول میں داخلے کے وقت، دوسرے ممالک میں سفر کرنےکیلئے 
یا ایمرجینسی کی صورت میں ہسپتال لے جانے کیلئے اس کی ضرورت پڑ سکتی 

ہے۔

اپنے بچےکی امیونائزیشنزکا ریکارڈ رکھنےکیلئے اس کتابچے کے 
پیچھے دی گئی شناختی فہرست کا استعمال کریں!

کیا میرے بچےکو قانونی طور پرحفاظتی ٹیکے لگوانےکی 
ضرورت ہے؟

کینیڈا کےکچھ حصوں میں، بچوں کو اسکول شروع کرنے سے پہلے حفاظتی 
ٹیکےلگواکر ان کی تمام امیونائزیشنزکو تازہ ترین رکھنےکی ضرورت ہے۔ مختلف 

صوبوں اور ٹیریٹوریزمیں قوانین مختلف ہیں۔
کینیڈا میں اپنے رہنے والے علاقے میں امیونائزیشن کے متعلق معلوم کرنےکیلئے، 
اپنےقریبی پبلک ہیلتھ آفس )کیوبیک میں CLSC( کیلئےاپنی مقامی فون کی کتاب یا 

انٹرنیٹ پر دیکھیں۔ 
جب آپ اپنے بچےکو امیونائزکرواتے ہیں، تو آپ  اسے ویکسین کے ذریعے بچاؤ والی 

بیماریوں سے محفوظ رکھتے ہیں۔ آپ دوسرے افراد کو بھی ان بیماریوں کے ذریعے 
بیمار ہونے سے بچاتے ہیں۔ جتنے زیادہ افراد امیونائز ہوتے ہیں، ہم اتنے ہی زیادہ ان 

تشویشناک بیماریوں کا خاتمہ کرنےکے قابل ہوتے ہیں۔

میں ریکارڈ کیسے رکھوں؟
نئے بچےکے ساتھ زندگی بہت مصروف ہوتی ہے۔

مندرجہ ذیل 5 تجاویز اس بات کو یقینی بنانےکیلئے دی گئی ہیں کہ آپ کا بچہ صحیح 
وقت پر صحیح حفاظتی ٹیکےلگواتاہے:

1.  ہر مرتبہ جب آپ کا بچہ حفاظتی ٹیکےلگواکر امیونائزیشن کرواتاہے، تو ہمیشہ 
اگلی امیونائزیشن کی اپوائنٹمنیٹ بنوائیں – چاہے وہ مہینوں دور ہی کیوں نہ ہو۔ 

2.  جیسے ہی آپ کو اپنے بچےکی اگلی امیونائزیشن کی اپوائنٹمینٹ کی تاریخ کے 
متعلق معلوم ہوتا ہے، تو اسے اپنےکیلنڈر پر لکھ لیں۔ 

 کیا آپ کو معلوم تھا؟ 
جب کسی دوسرے ملک میں سفر کر رہے ہوں، تو آپ اور آپ کے 

خاندان کو متعدد بیماریوں کا خطرہ لاحق ہو سکتا ہے جن سے 
امیونائزیشن کے ذریعے بچا جا سکتا ہے۔ ڈاکٹر، نرس یا صحت کی 
نگہداشت فراہم کرنے والے سےمشورہ کرنا، یا آپ کے سفر کرنے 

سےکم از کم چھ ہفتے پہلےٹریول ہیلتھ کلینک کا دورہ کرنا 
ضروری ہے۔ اضافی امیونائزیشنز کا آپ کی عمر، آپ کہاں سفر 
کرنے اور کیا کرنے کا منصوبہ بناتے ہیں،  پر غورکرتےہوئے 

مشورہ دیا جا سکتا ہے۔ یہ یاد رکھیں کہ امیونائزیشن کے ذریعے 
انفیکشن کو روکنا زندگی بھر کا طریق عمل ہے۔ یہ اس خاندان یا 
ان دوستوں پر بھی لاگو ہوتا ہے جو آپ کو دوسرے ممالک سے 

ملنے آتے ہیں – ان کی امیونائزیشنز کو بھی تازہ ترین رکھنےکی 
ضرورت ہے! 

کسی بھی دوا کے ساتھ، شدید الرجی کے ردعمل کا تھوڑا سا موقع ہمیشہ 
موجود رہتاہے۔

شدید الرجی کے ردعمل میں سانس لینے کے مسائل )خرخرانا(، جسم پر یا 
منہ کے ارد گرد سوجن اور دھبے دار جلد )چھپاکی( شامل ہوں گے۔ اگر 

آپ ان علامات میں سے کسی ایک کا بھی نوٹس لیتے ہیں یا اپنے بچےکی 
صحت کے بارے میں فکر مند ہیں، تو آپ کو فوری طور پر اپنے ڈاکٹر یا 

نرس سے مشورہ کرنا چاہیئے۔

خوش قسمتی سے، آپ کے ڈاکٹر یا نرس کو معلوم ہےکہ کیا کرنا ہے اور 
وہ ردعمل سے نمٹنےکیلئے فوراً عمل کر سکتے ہیں۔ً

اگر میرے بچےکو زکام ہےتو پھرکیاہوگا؟
اگر آپ کا بچہ اپنی امیونائزیشن کے وقت بیمار ہے یا اسے بخار ہے، تو 
اپنے ڈاکٹر یا نرس سے مشورہ کریں۔ وہ اس بات کی تشخیص کر سکتے 

ہیں کہ آیا اس وقت حفاظتی ٹیکےلگانا ٹھیک ہے یا ابھی تھوڑے دن 
انتظارکرنا بہتر ہے۔ 

آپ کے بچےکی پہلی 
امیونائزیشن -آپ کیا توقع کر 

سکتے ہیں
سوئیاں لگوانا کوئی تفریح کی بات نہیں ہے۔ آپ کے بچےکو ہلکا 

سا درد ہو سکتا ہے لیکن یہ بہت تیزی کے ساتھ ہوتا ہے – صرف 
چند منٹ اور پھر سب درد اختتام پذیر ہو جاتا ہے!

آپ دونوں کی سہولت کیلئےمندرجہ ذیل کچھ طریقے ہیں:

اپنےجانے سے پہلے …
اپنے بچےکا امیونائزیشن ریکارڈ اپنے ڈاکٹرکے آفس یا پبلک ہیلتھ آفس 

)کیوبیک میں CLSC( میں اپنے ہمراہ لے جانا یاد رکھیں۔
جب آپ وہاں پہنچتے ہیں، تو آپ سے آپ کے بچےکی صحت عامہ اور آیا 
اسے کوئی الرجی یا صحت کے مسائل ہیں ان سب کےمتعلق چند سوالات 

پوچھےجا سکتے ہیں۔

اگر میرے بچےکو الرجی ہے تو پھرکیاہوگا؟
اگر آپ کو معلوم ہےکہ آپ کے بچےکوکسی چیز سے الرجی ہے تو اس 

سے پہلےکہ اسےکوئی ویکسین لگائی جائے یہ بات اپنے ڈاکٹر یا نرس کے 
علم میں لانےکو یقینی بنائیں۔

 کیا آپ کو معلوم تھا؟  
آپ سے آپ کے ڈاکٹرکے آفس یا پبلک ہیلتھ آفس 

)کیوبیک میں CLSC( میں آپ کے بچےکی 
امیونائزیشن کے بعد الرجی کے رد عمل کا جائزہ 

لینےکیلئے 15 منٹوں کیلئے رکنےکیلئےکہا جائےگا۔ 

مجھےکیسے پتہ چلےگا کہ اپنے ڈاکٹر یا نرس کو کب کال کرنی ہے؟
اگر آپ کا بچہ امیونائزیشن کے بعد مندرجہ ذیل علامات میں سےکسی ایک میں بھی 

مبتلا ہو، تو اپنے ڈاکٹر یا پبلک ہیلتھ آفس )کیوبیک میں CLSC( کو کال کریں:

40 ڈگری سینٹی گریڈیا 104 فارن ہائیٹ سے اوپر بخار   n
n  کوئی دورہ یاتشنج ہے – اس کا اکثراوقات تعلق تیز بخارسے ہوتاہے

24 گھنٹوں سے زیادہ عرصےسے رو رہا ہے یا چڑچڑا پن ہے   n
n  کیا اس بچے یا بچی کو سوئی لگنے والی جگہ پرسوجن ہے – اور وہ مزیدبڑھ 

رہی ہے
کیاغیرمعمولی طور پر غنودہ یا بےحس ہے  n

آپ اپنے بچےکو بہترطور پر جانتے ہیں۔ اسلئے اگر آپ کوئی ایسی چیز نوٹ کرتے 
ہیں جو امیونائزیشن کے بعد اسکے لئےنارمل نہ ہو، تو اپنے ڈاکٹر یا پبلک ہیلتھ آفس 

)کیوبیک میں CLSC( کو کال کرنا ایک اچھا آئیڈیاہے۔ 

امیونائزیشن کے دوران …
مجھے اپنے بچےکی مددکیلئےکیا کرنا چاہیئے؟

پرسکون رہیں۔ ہو سکتا ہےکہ آپ اس بات پر پریشان ہوں کہ آپ کے بچےکو ایک یا  
زیادہ سویاں لگنے والی ہیں۔ یہ بالکل نارمل ہے۔ لیکن سوئی لگنےکی وجہ سے درد 

ہلکا ہوتا ہے اور یہ تیزی کے ساتھ اختتام پذیر ہوتا ہے۔ جب آپ پرسکون ہوں گے اور 
مثبت رہنےکی کوشش کریں گے، تو آپ کا بچہ بھی خوش ہوگا۔

پیار سےگلے لگائیں۔ تحقیقات سے یہ بات ثابت ہوئی ہےکہ وہ بچے جنہیں سوئی 
لگنےکے دوران پیار سے پکڑا جاتا ہےکم روتے ہیں۔ اگر آپ بچےکو اپنا دودھ پلاتی 

ہیں، تو اپنے بچےکو پرسکون کرنےکیلئے سوئی لگنے سے ذرا پہلے یا اس کے 
دوران دودھ پلانےکی کوشش کریں۔

توجہ ہٹانا۔ آپ کی دھیمی، نرم آواز یا لمس آپ کے بچےکو پرسکون کرنے میں مدد 
دےسکتا ہے۔

جب یہ عمل ختم ہوتا ہےتو… 
میرے بچےکا کیا ردعمل ہو گا؟

زیادہ تر بچےحفاظتی ٹیکےلگنے کے بعد بالکل ٹھیک ہوجاتے ہیں۔
ہو سکتا ہےکہ آپ کے بچےکا ٹیکےلگنے پرکوئی ردعمل ہرگز بھی نہ ہو۔ یا ہو سکتا 

ہےکہ وہ بچہ یا بچی چڑچڑی یا بد مزاج  یا معمول سے زیادہ سست ہو جائے۔ اسے 
تھوڑا سا بخار، دکھنے والا سرخ نشان یا نشان پر جہاں پرسوئی لگی تھی وہاں تھوڑی 

سی سوجن ہو سکتی ہے۔ 
یہ تمام ردعمل عام اور نارمل ہیں۔ عموماً، زیادہ سے زیادہ یہ صرف دو دن تک رہتے 

ہیں۔ آپ اپنے بچےکی درد اور بخارکوکم کرنے میں مدد کیلئے دوا دے سکتے ہیں۔ 
اپنے ڈاکٹر، نرس یا فارماسسٹ سے مشورہ کریں کہ اسےکیا دینا چاہیئے۔ 

اس بات کو یقینی بنانے پرمبارک بادہوکہ آپ کےبچے نےقابل بچاؤ 
تشویشناک بیماریو ں سے بچاؤکیلئے یہ ضروری حفاظت حاصل کرلی 

ہے۔ 

7
مندرجہ ذیل چند ویب سائٹیں ہیں جن پر آپ 

امیونائزیشن پر معلومات کی تلاش کیلئے 
بھروسہ کر سکتے ہیں۔

 
 n   پبلک ہیلتھ ایجنسی آف کینیڈا 

 )Public Health Agency of Canada( 
www.publichealth.gc.ca/immunization

 n   کینیڈین پیڈیایٹرک سوسائٹی 
 ) Canadian Paediatric Society( 

www.caringforkids.cps.ca
 n   کینیڈین کولیشن فار امیونائزیشن اویئرنیس اینڈ پروموشن 

 Canadian Coalition for Immunization Awareness(
 )and Promotion 

www.immunize.ca
 حالیہ ترین معلومات جاننے کے لئےکہ انفلوئینزا )فلو( سے کیسے 

www.fightflu.ca :نمٹا جائے، ملاحظہ کریں

میں مزید معلومات کہاں 
سےحاصل کر سکتی/

سکتاہوں؟
بہت سے دوسرے والدین کی طرح، آپ کے امیونائزیشن سے 

متعلق سوالات ہو سکتے ہیں۔ اپنےڈاکٹر یا نرس سے بات چیت 
کریں تاکہ آپ کے پاس وہ تمام معلومات موجودہوں جن کی 

اپنے بچےکی امیونائزیشن کے بارےمیں آپ کو ضرورت ہے۔

صوبے اور ٹیریٹوریزکینیڈا بھرمیں امیونائزیشن کے پروگرام 
فراہم کرتے ہیں۔ امیونائزیشن کے متعلق مزید معلومات کی تلاش 

کیلئے، اپنی مقامی فون کی ڈائریکٹری یا اپنے قریبی پبلک ہیلتھ آفس 
)کیوبیک میں CLSC( کیلئے انٹرنیٹ پر دیکھیں۔ 



15حفاظتی ٹیکوں کے لئے والدین کی رہنمائی

یاد رکھئے، کہ اپنے بچےکی صحت کی حفاظت کیلئے 8
امیونائزیشن سب سے محفوظ طریقہ ہے۔

آپ کے بچےکی امیونائزیشن 
کیلئے فوری شناختی فہرست

اس بات کو یقینی بنانےکیلئےکہ آیا آپ کے بچےکو تمام حفاظتی ٹیکے وقت 
پرلگتےہیں:

  اپوائنٹمینٹ بنائیں۔ سب سے پہلی امیونائزیشن 2 ماہ کی عمر 
سےشروع ہوتی ہے۔

  اپنے بچےکا امیونائزیشن ریکارڈ ساتھ لائیں۔ آپ کو اپنے بچے 
کے امیونائزیشن ریکارڈ کی ضرورت پڑےگی، جو آپ کو سب سے 

پہلی اپوائنٹمینٹ پرملےگا۔

  اگلی اپوائنٹمینٹ بنائیں۔ اپنے ڈاکٹرکے آفس یا پبلک ہیلتھ آفس 
)کیوبیک میں CLSC( سےگھر جانے سے پہلے اپنے بچےکی اگلی 

امیونائزیشن کی تاریخ مقررکریں۔

  اپنےکیلینڈر میں اگلی تاریخ پر نشان لگائیں۔ گھر آنے کے بعد 
جتنی جلدی ہو سکے اتنی جلدی ایسا کریں تاکہ آپ بھول نہ جائیں۔

  اپنے بچےکا امیونائزیشن ریکارڈ حفاظت کے ساتھ رکھیں۔ 
اسےکسی محفوظ جگہ پر رکھیں تاکہ جب بھی آپ کو اس کی 

ضرورت ہو وہ  آپ کو مل سکے۔



نوٹس :





www.publichealth.gc.ca / immunization




